
Siulequt
Ullut tamaasa meeqqat ukioqanngitsuniit arfinilinnut ukiullit 3.700-t sinnerlugit 
pisortat ulluunerani neqeroorutaannut nuna tamakkerlugu illoqarfinni nunaqar-
finnilu tunniunneqartarput. Januarimi 2022-imi Namminersorlutik Oqartussat ul-
luunerani neqeroorutaanni nalunaarsorneqarsimasut meeqqat 3.718-iusimapput, 
taakkua ukioqatigiinni meeqqat 75,84%-iiusut. Meeqqat taakku pinnguartaler-
nissaminnut, ineriartulernissaminnut inuunermilu siullermik ikinngutitaartuler-
nissaminnut piareeqqapput. Ulluunerani neqeroorutit pinnguarnermut atugaris-
saarnissamut siuariartorfittut ineriartorfittullu atorneqassapput. Pinnguarneq 
immini naleqartorujussuuvoq, atugarissaarnissamullu, nuannaarnissamut, ineriar-
tornissamut ilinniarnissamullu pingaaruteqartorujussuulluni. Meeqqat pinngua-
leraangata inuuneq naallugu ineriartornissamut ilinniarnissamullu tunngavissat 
siulliit ilaat tunngavilerneqartarpoq. Ulluunerani neqeroorutit meeqqap pitsaasu-
mik imminut maluginiartarnissaminut, alapernaatsuunissaminut isumassassar-
siul laqqissuunissaminullu tunngavissap pilersinnissaanut tapeeqataassapput. 

2022-mi meeqqanut ukioqanngitsuniit arfinilinnut ukiulinnut pisortat ulluune-
rani neqeroorutaanni ulloq naallugu sulisartut 1136-iusimapput. Taakkunnani 
meeqqanut qanimut sullissisut 880-iusimallutik. Sulisut meeqqanut qanittut 
meeqqat tamakkerlutik pinnguarnissanut, paasisassarsiortarnissanut imminnul lu 
isumalinnik misigisaqartarnissanut periarfissaqarnissaat pillugit ullut tamaa sa 
suleruluttarput. Meeqqanut tamanut taamatut atugassarititassanik pilersitsi so-
qassappat nunatsinni pisortat ulluunerani neqeroorutaanni sulisut pitsaasunik 
pisinnaasallit, suliatigut pikkorissut, suliartornissaminnullu qilanaartut pi sa-
ria qartinneqarput. Sulisut meeqqanut qanittut ilinniartillutik ataatsimoor fiu-
sin naasunik pisariaqartitsipput, tassani imminnut tapersersoqatigiissinnaas-
sam mata, nunatsinnilu meerartatsinnut tunngavissanik pitsaanerpaanik 
pilersit siniarnissaminnut pikkorinnerulissammata. Sulisut meeqqanut qanittut 
nunat sinni meerartatsinnut tunngavissanik pitsaanerpaanik pilersitsisinnaaler-
nissaminni suliffimminni atugarissaarnissaat pingaaruteqarpoq. 

Periusissami matumani meerartatta ineriartornissaannut tunngavissat pitsaa-
ner paat qulakkeerniarnissaanni kommunit tapersersuiffiginissaat siunertaar-
piarpoq. Inuit ilisimasallit paaqqinnittarfiillu meeqqamik tatiginnillutik ataqqin-
nillutillu naapitsisassapput, meeraanermilu imminut naleqartinneq akueralugu. 
Inunnut ilisimasalittatsinnut tunngavissat pitsaanerpaat pilersissavagut, paaq-
qinnittarfiillu ulluinnarni ingerlatsinerminni meeqqamik qitiutitsisarnermik pik-
korinnerulernissaat anguniarlugu. Pinnguarnerup isumagineratigut ullumikkullu 
iluatsittut tunngavigalugit pitsaassutsimik kivitsinissaq qulakkiissavarput. Taa-
maaliussaagut ulluunerani paaqqinnittarfinni sulisut misilittagariligaat naleqar-
tinnerisigut aammalu sulinissakkut ineriartornissamut periarfissaqartitsinerup 
qulakkeerneratigut. Ajunngitsuliortarnivut aalajangiusimagutsigit, suliassaqar-

finnilu pikkorinnerulerfigisinnaasatsinni ineriartortitsinissamut tapersersorne-
qarutta meeqqatut ukioqannginnermiit arfinilinnut ukioqalernissaq tikillugu 
pitsaanerusumik meeraasarneq suleqatigiiffigissavarput. 2022-mi meeqqanut 
qanimut sullissisut 46%-ii perorsaasutut ilinniagaqarsimapput imaluunniit arlaa-
tigut perorsaanikkut ilinniagaqarsimallutik. Tamannalu isumaqarpoq sulisut 
meeqqanut qanittut perorsaanikkut suli massakkumut ilinniagaqarsimassan-
ngit sut. Pisortani ulluunerani neqeroorutini sulisut ilinniagaqanngitsut suliartor-
tilluta meeqqanik arlaannut tunniussisarnissatsinnut pingaaruteqarluinnarput, 
taamaammallu tamanna inuiaqatigiittut ingerlalluarnissatsinnut pingaarluinnar-
tuulluni. Meeqqap qiutinneratigut meerartatta ineriartornerannut ilinniagaqan-
ngitsut ilinniarsimasullu pisariaqartunik piginnaasaqarnissaat qulakkiissavarput.

 Meeqqat ineriartornissaannut suliassaqarfiup pitsaassuseqarnissaani  siullertut 
meeqqat misigisartagaat, tulliullutillu ilaqutariit misigisartagaat pineqarput. 
Angajoqqaanik imaluunniit inunnik isumassuisunik pitsaasumik qanimullu suleqa-
teqarneq pitsaassutsimut pingaaruteqarpoq. Pitsaassuseq piginnaasanik ineriar-
tortitsinikkut, aqutsinikkut aaqqissuinikkullu kivitsivigineqarsinnaavoq. Sulisut 
meeqqanut qanittut meeqqamik peqateqarnissaminnut ineriartortitsinissamillu 
suliaqarnerminnut piffissaqarlutillu nukissaqartariaqarput. 

Nunarput tamakkerlugu ullut tamaasa meeqqat 3.700-t sinnerlugit eqqumaner-
mik annersaat ulluunerani neqeroorutiniittarput. Meeqqat ilaannut ulluunerani 
paaqqinnittarfimmi misigisat pitsaasut ajortullu assigiinngissutaat pitsaasu-
mik pitsaannginnerusumillu meeraanissamut apeqqutaasarput. Taamaammat 
meeqqat tamarmik ulluunerani neqeroorutinut pitsaalluinnartunut periarfissa-
qarnissaat pingaaruteqarpoq. 

Meeraq qitiutittariaqarput.  

Atuarluarisi!  

Aqqaluaq B. Egede 

Meeqqanut, Inuusuttunut, Ilaqutariinnut Naalakkersuisoq kiisalu
Ilinniartitaanermut, Kultureqarnermut,  

Timersornermut Ilageeqarnermullu Naalakkersuisoq

1. Aallaqqaasiut

Meeqqanut 0-6-inut ukiulinnut avatangiisit meeqqamut aammalu meeqqamut 
tunngatillugu inunnut ilisimasalinnut toqqissisimanartuunissaat pitsaasumillu 
ineriartorfiusinnaanissaat qulakkiissavarput.

1.1 Siunertaq tunuliaqutaasullu
Meeqqat ineriartornerannut suliassaqarfiki siammasissuuvoq, meeqqallu 0-6-
inut ukiullit tamarmik ilaatinneqarlutik. Suli atualinngitsunut suliassaqarfik ulloq 
23. apriili 2021-mili Meeqqanut, Inuusuttunut Ilaqutariinnullu Naalakkersiusumii-
lerpoq. Suliassaqarfimmut inatsisitigut tunngavigineqartoq Meeqqanut suli atua-
linngitsunut inerikkiartuutaasunik ulluunerani neqeroorutit pillugit Inatsisartut 
inatsisaanni nr. 16, 3. december 2012-imeersumi inissisimavoqii. Suliassaqarfik 
kommunini aqunneqarpoq, meeqqanullu 0-6-inut ukiulinnut tamanut  ulluunerani 
neqeroorutit pisariaqartumik amerlassuseqarnissaat kommunalbestyrelsit 
qulak keertussaavaat. Meeqqat ineriartornerannut suliassaqarfimmi aamma 
meeq qap ineriartornera pillugu siusinnerusukkut suleqatigiinnerusimasoq ilaatin-
neqarpoq. Tamanna MANU aqqutigalugu ilinniartitsinermik aallartippoq, taannalu 
angajoqqaanngortussani angajoqqaatut piginnaasat kivitsiviginissaannut tapee-
qataassaaq. Ernisussiortunut siusinnerusukkut attaveqartarneq siusissukkullu 
suliniuteqartarneq meeraq pillugu ineriartortitsinissamut suleqatigiinnermik aal-
lartitsinissamut aamma ilaavoq. 

Nunat ungasinnerujussuit unamminartoqarput, tamakkulu najukkami neqerooru-
teqartarnernut sunniuteqarput, soorlu MANU-mi pikkorissartitsinissanut ulluu-
neranilu neqeroorutinut pitsaalluinnartunik tunngatillugu. Tassungalu ilaavoq 
perorsaanikkut suliassaqarfiup iluani ilinniarsimasut tamakkernatik illoqarfiit 
anginerit qimallugit najugaqarnissaq ornigineq ajormassuk. Tamatumalu ulluune-
rani neqeroorutini tamani meeqqap ineriartornissaanut tapersersuisarnissap 
ajornarsinnaasarnera kingunerisarpaa. Meeqqat ineriartornerannut suliassaqar-
fimmut inatsisitigut tunngavigineqartumi meeqqat ataasiakkaat 0-6-inik ukiul-
lit pitsaanerpaamik tapersersortarnissaasa qulakkeernissaat, taamaasillunilu 
meeqqap peqqinnartumik imaqarluartumillu ineriartornissaata qulakkeernissaa 
siunertaavoq. Tamanna meeqqap angajoqqaavi imaluunniit inuit isumassuisut su-
leqatigalugit pissaaq.

i  Siusinnerusukkut ima taaguuteqarnikoq “Suli atualinngitsunut suliassaqarfik”
ii  https://nalunaarutit.gl/Groenlandsk-lovgivning/2012/ltl-16-2012?sc_lang=da

https://nalunaarutit.gl/Groenlandsk-lovgivning/2012/ltl-16-2012?sc_lang=da

Meeraanerup meeqqamut toqqissisimanartuunissaa ineriartorfiusinnaaneralu 
qulakkeerneqassappata qanoq meeraanerup paasinissaa isummerfigissallugu 
pingaaruteqarpoq. Naalakkersuisut meeqqanut isiginninneranni meeraaneq tas-
saannaanngilaq inersimasunngornissami aqqutissat alloriarnerit ilaat. Meeraq 
taannaaginnarpoq, meeraanerlu piffissaavoq nammineerluni atugassaq (Palludan, 
C., 2009). Meeqqat namminneerlutik tulluartumik ineriartornissaannut atugas-
sarititanik pitsaanerpaanik pilersitsissaagut. Taamaammat meeqqanik qanoq 
iliorluni sullitaqarnissami meeqqat isumaginninnermut tunngatillugu nammin-
neer lutik suleqataasinnaanerat takussallugu paasissallugulu pingaaruteqarpoq.  
”Meeraaqqat meeraaraannaanngillat, inerikkiartorpulli,  inersimasutuunngitsoq 
meerartulli. Meeraanermi periarfissat killissallu immikkut ittut, meeqqallu 
 allat peqatigalugit atugarisaat, misilittagaqarfigalugit aallartipput. Tassanilu 
meeqqat ataatsimoorfigisartagaannut meeqqallu najortagaannut attaveqar-
niarlutik aallartisalerput (Palludan, C., 2009)”

United Nations Educational, Scientific and Cultural Organization-imi (UNESCO) 
suli atualinngitsunut suliassaqarfik meeqqat atuarfiannut piareersaannarfiun-
ngimmat nassuiarneqarpoq. UNESCO erseqqissaavoq suli atualinngitsunut 
su lias saqarfik inuuneq naallugu qajannaatsumik atugarissaarnissamut ilinniar-
nissamillu toqqammavissaasinnaasoq nunamilu pitsaanerpaat ilaattut aningaasa-
liissutaasinnaasoq, taanna tamakkiisumik isiginnilluni ineriartornermik, suiaas-
sutsit inuiaqatigiillu ataatsimoortut akornanni naligiissitsinermik siuarsaammatiii. 
Suli atualinngitsunut suliassaqarfik piffinnut meeqqap atualernissi tikillugu 
angalaarfigisartagaanut tamanut tunngasutut isigineqassaaq, soorlu angerlar-
simaffimmi, ulluunerani neqeroorutini sunngiffimmilu aaqqissuussinerni kiisalu 
angerlarsimaffiup, paaqqinnittarfiit atuarfiillu akornanni ikaarsaariarnerit. 
Suliassaqarfik periusissami ima taaguuteqarpoq ’Meeqqat ineriartornerannut 
suliassaqarfik’. Taassuma taaguutip ilinniagaqarnermik ukkataqarneq millisin-
niar lugu toqqarneqarnikuuvoq. Suliassaqarfiup pisortatigut taaguutaa suli ta-
kuuk oqartussaaffiit agguataarnera oqartussaaffiit Ilinniartitaanermut, Kulture-
qarnermut Timersornermut Ilageeqarnermullu aamma Meeqqanut, Inuusuttunut 
Ilaqutariinnullu Naalakkersuisoqarfik ’Suli atualinngitsunut suliassaqarfimmi’ 
isumaqatigiissutaa. 

Naalakkersuisut meeqqani 0-6-inik ukiulinni meeqqat ineriartornerannut sulias-
saqarfimmi periusissaq aqqutigalugu meeqqap atugassarititani toqqissisima-
nartuni ineriartornissaanut periarfissat qulakkeernissaannik kissaateqarput. 
Meeqqat inuttut imminnut tatigalutik inuulernissaminnut ineriartortariaqarput, 
meeqqallu imminnut ataqqeqatigiissapput, eqqarsartaatsikkut timikkullu peqqis-
suussapput aammalu kinaassutsiminnut kulturiminnillu ataqqinnittuussallutik. 
Meeqqat inuuniarnikkut inuttullu piginnaasanik ineriartortitsinissaminnut pe-
riarfissaqassapput, inuunerlu naallugu ilinniarnissamut atugarissaarnissamullu 

iii  https://www.unesco.org/en/early-childhood-education

https://www.unesco.org/en/early-childhood-education

pit saa nerpaanik tunngavissaqassallutik. Meeqqat nuannaarnermik misigisaqas-
sapput, inuulluassapput, pinnguassapput, ikinngutitaartussapput aammalu toq-
qissisimassapput inuulluarlutillu. Taamatut takorluugaqarnerup piviusunngortin-
niarnissaanut suliassaqarfimmut periusissaq tapeeqataassaaq.

Meeqqani 0-6-inik ukiulinni meeqqat ineriartornerannut suliassaqarfimmi periu-
sissaq siunissamut qanittumut ungasinnerusumullu anguniagassanik suliniutis-
sanillu imaqarpoq, taakkunanilu meeqqanut 0-6-inut ukiulinnut perorsaanikkut 
ineriartortitsiffiusumik neqeroorutinut pitsaanerusumik periarfissaqarnissat 
qulakkeerinninnissallu siunertaapput. Periusissaq periusissami anguniagassanut 
sisamanut agguarlugu sananeqarsimavoq. Periusissami anguniagassat periusis-
sami pingaarnertut anguniagassanut tunngapput, taakkulu tulleriiaarlugit tullin-
nguuttuni takuneqarsinnaapput.

1.2 Periusissami pingaarnertut anguniagassat
Anguniagassat tullinnguuttuniittut periusissami siunertap piviusunngortinniar-
nissaanut tapeeqataassapput:

 § Meeqqamut pineqartumut atugarissaarnerup nalilersuiffiginissaani 
 tulluartumik nalunaarsuisarnissamut suliaqartarnissamullu tunngavis-
samik pilersitsisoqassaaq. 

 § IT-kkut aaqqiissutissat allaffissornikkut atornissaannut  meeqqallu 
nalunaarsortarnissaanut nalilersuiffigisarnissaanullu sulinermi 
 piviusunngortinneqassapput.

 § Ulluunerani neqeroorutini sulisut aamma meeqqap angajoqqaavisa/
inuit isumassuisut akornanni suli pitsaasumik iluseqartitsiffiusumillu 
 suleqatigiittoqassaaq.

 § Ulluunerani neqeroorutini sulisut pigiinnarniarneqassapput
 § Ilinniarnerit, kingornagut ilinniarnerit ingerlaqqiffiusumillu  ilinniarnerit 

kiisalu suliaqarfinnut assigiinngitsunut, ilaatigut perorsaasunut, 
 perorsaanikkut ilinniarsimasunut ilinniarsimanngitsunullu siunnerfilimmik 
piginnaanngorsartitsineq. 

 § Ulluunerani neqeroorutini aqutsisut suliatigut allaffissornikkullu 
 ilinniarnerannut peqataassapput, tamannalu ingerlatiinnassallugu. 

 § Ulluunerani neqeroorutini aqutsisut sulisunik aqutsineranni 
 paaqqinnittarfimmillu suliamut attuumassutilimmik aqutsineranni 
 tapersersorneqassapput.

 § Ulluunerani neqeroorutini tarnikkut timikkullu sulinermi atugassarititat 
pingaartinneqassapput. 

 § Meeqqap atugarissaarnissaa ineriartortitsiffiunissaalu qitiutillugit 
 kommunini suliassaqarfiit assigiinngitsut aqqutigalugit suleqatigiissitaliat 
ulluunerani neqeroorutini sulisoqassaaq. 

 § Meeqqat ineriartornerannut suliassaqarfik tamakkerlugu ingerlaavartumik 
atortussanngortitsisarnissat nalilersuisarnissallu  qulakkeerneqassapput, 
tamakkulu suliassaqarfimmi ataavartumik ineriartortitsinissamut 
 sulinermut atorneqassapput. 

 § Meeqqat ineriartornerannut suliassaqarfimmi inatsisitigut 
 tunngavigineqartut kukkunersiorneqassapput, Inatsisartunullu  
UKA 2023-mi saqqummiunneqassallutik. 

Anguniagassat tamakku periusissani sammineqartuni suliniutissanut tigussaasu-
mik anguniarneqartut iliuusissallu ineriartortitsiffiunissaannut oqaasertalernis-
saannullu periusissamut aqutsisuussapput, taakku meeqqat ineriartornerat pillu gu 
suliassaqarfiup pitsaassusaanik qaffatsitsinissamut qulakkeerinnissapput. Pe-
riu sissaq periusissami sammineqartunik sisamanik immikkut qitiutitsiffiusunik 
imaqarpoq, taakkulu ataatsimoorlutik anguniarneqartussat anguniarnissaannut 
tunngavissanik pilersitsiffiussapput. Kommunit suleqatigalugit periusissiamik atu-
lersitsinissamut najugaqarfigisami anguniagassanik ilusiliisoqassaaq. Taakkua atu-
lersitsinissamut pilersaarutinut najugaqarfigisamiittunut ilanngunneqassapput 

Periusissami sammineqartussat sisamaasut tullinnguuttuni tulleriiaarneqarput:

1) Meeraq qitiutillugu

2) Ilinniartitaaneq qaffassaasarnerlu

3) Ulluunerani neqeroorutini sulisunut atugassarititat pitsaanerusut

4) Meeqqat ineriartornerannut suliassaqarfimmi inatsisitigut 
 tunngavigineqartunik kukkunersiuineq. 

 
Periusissap Naalakkersuisut suliniutaannut allanut, soorlu meeqqanut inuusut-
tunullu suliassaqarfik, inunnik isumaginninnermut suliassaqarfik, ilinniartitaa-
nermut suliassaqarfik, sulisoqarnermut suliassaqarfik aamma peqqinnissamut 
suliassaqarfik, ataqatigiissuunissaa Naalakkersuisunut pingaaruteqarpoq.

Taaguuut ‘sulisut meeqqamut qanittut’ periusissiami atorneqartarpoq suliassa-
qarfimmut inatsisitigut tunngavissani piumasarineqartuni suliassaqarfiit pinga-
sut tamaasa peqataatinneqartut oqaluuserineqaraangata. Taakkua suliassa qarfiit 
pingasut tassaapput perorsaasut, perorsaanermi sulisutiv ilinniarsimnngitsulluv. 

iv  Perorsaanermi sulisut sulisuupput tullinnguuttunik ilinniagallit: ulluunerani neqeroorutini 
ikiorti, isumaginninnermi ikiorti, socialassistenti, perorsaasunut ikiorti.

v  Ilinniarneqanngitsut perorsaanermi ilinniarsimasuunatik perorsaasutut suliaqarlutik 
 atorfeqarput.

Periusissaq pingaarnersiuinermut atortuussaaq

Meeqqani 0-6-inik ukiulinni meeqqat ineriartornerannut suliassaqarfimmi Naa-
lakkersuisut periusissaat kommunit aqutsiveqarfiini politikikkullu sulinermi 
allaffissornikkut atortuussaaq. Periusissaq suliniutissat pilersaarutillu nuna ta-
makkerlugu kommuninilu pingaarnersiuiffiginissaasa qulakkeernissaannut ator-
neqassaaq, tamakkulu suliassaqarfimmi pitsaasumik ineriartortoqarnissaanut 
tapersersuissapput. Inatsisit atuuttut naapertorlugit sullissisut akisussaasut 
pisussaaffimminnut malinnissapput. Periusissaq sammivissamik ilanngussaqas-
saaq, tamanna periarfissanngortinniarlugu.

Suliassaqarfimmi qitiusumik sullissisut arlallit peqataatinnerisigut sulinissaq 
aallaavigalugu periusissami sammisassat sisamat paasineqarlutillu oqaaserta-
lerneqarsimapput, taakkulu anguniagassanut pingaarnernut isummerfiupput. 
Kommunit 5-it tamakkerlugit peqataatitsiniarluni ataatsimiinnerit immikkut ittut 
ingerlanneqarsimapput, tassani ilaatigut aqutsineqarfinni direktørit, sulinermi 
pisortat, perorsaanikkut siunnersortit, paaqqinnittarfinni aqutsisut, perorsaasut 
aamma perorsaanikkut sulisut peqataasimallutik. Suliffeqarfiup iluani sullissisu-
nut tunngatillugu ilaatigut Isumaginninnermut Aqutsisoqarfimmi meeqqat ine-
riartornerannut suliassaqarfimmi siunnersortit ilanngussanik siunnersuinernillu 
ilanngussaqarsimapput.

Periusissami sammineqartussat sisamat aammalu tassunga atatillugu suliniutis-
sat/innersuussinerit amerlanertigut imminnut pinngitsoorsinnaaneq ajorput. Peri-
usissani sammineqartussat tulleriaarnerat pingaarnersiuilluni tulleriiaarinissamut 
oqariartuutaanngillat. Meeqqat ineriartornerannut suliassaqarfimmi ineriartornis-
saq kissaatigineqartoq qulakkeerniarlugu suliniutissat periusissatigut pingaarner-
siorneqartussat periusissami sammineqartunut immikkut nassuiaaffigineqarput. 
Tassani erseqqissarneqassaaq suliniutissat tamakkerlugit ingerlaavartumik nali-
lersortarnissaat iluarsiiffigineqartarnissaallu suliassaqarfiup siuarsaaffiginissaata 
ineriartortitsiffiunissaatalu qulakkeernissaanut pingaaruteqarmata. Malinnaasut 
aqutsisoqatigiinnit pilersinneqarsimasut ingerlaavartu mik killiffiit pillugit ataatsi-
miittarnerat aqqutigalugit tamanna ilaatigut pisinnaavoq.

Periusissami anguniarneqartussat pingaarutillit nunap immikkoortuini nunalu 
ta makkerlugu anguniarnissaanni nammineerluni pingaarnersiuisarnissaq pisa-
ria qartinneqartussaavoq. Unammilligassat assigiinngitsuunerannut  isiginnilluni 
su liniutissat innersuussutillu piviusunngortitassat nunap immikkoortuini nas-
saassaapput. Aamma ajornartorsiutit nuna tamakkerlugu iluarsiiffigisassat 
nas saassaapput. Suliniutissat innersuussutillu allatut isummerfigisariaqakkat, 
pi lersaarusiortariaqakkat, taamaasilluni piffissamik pisariaqartitsiffiusut suli 
piviu sunngortinneqanngitsut nassaassaasussaapput, ilaallu piviusunngorteriaan-
naasussaallutik. Suliniutissat ilaat kommunini ataasiakkaani allatut suliarinis saa-
nut aamma pisariaqartitsisoqarsinnaavoq. Kommunit ilaat suliniutissanik periu-
sissamut tapersersuisunik aallartitsereersimapput.

1.3 Ilisimasatigut tunngavigineqartut peqataatitsinerlu
Peqataatitsiniarnermut sulineq maluginiagassanik, unammisassanik aammalu 
innersuussutissanut siunnersuutinik arlalinnik ilanngussiffiusimavoq. Siusinne-
rusukkut misissueqqissaarnerit nalunaarusiallu suliarineqarsimasut arlallit peqa-
taa titsiniarnermi ilanngunneqartunut tapersersuipput. Kommuniniit, ilinniarfin-
niit, paaqqinniffinniit Namminersorlutillu Oqartussaaniit sulisut suliassaqarfimmi 
nereqeroorutit annerusumik pitsaassusaannut aporfissat amerlasuut tikkuarpaat 
taakkua peqataatitsiniarnermut sulinerup pilersissimasaattut eqqumaffigisis-
sas sanik innersuussutinillu tapersersuisut.

Peqataatitsiniarnermut sulineq imaalillugu aaqqissugaavoq Avannaata Kommuni-
ani Ilulissanut, Kommune Kujallermi Qaqortumut Narsamullu najuulluni tikeraar-
toqarsimammat. Tikeraarnerni pineqartuni aqutsiveqarfinni direktørinik, suliner-
mut pisortanik, perorsaanikkut siunnersortinik allanillu ataatsimeeqateqarnerit 
arlallit ingerlanneqarsimapput. Tassungalu atatillugu ulluunerani neqeroorutit 
arlallit pulaarneqarsimapput, tassanilu perorsaanikkut sulisunik, perorsaasunik 
aqutsisunillu ataatsimeeqateqarnerit ingerlanneqarsimallutik. Kommuneqarfik 
Sermersuumi najuulluni ataatsimiinneq ingerlanneqarpoq, tassanilu suliassaqar-
fimmut, MISI, sulinermut pisortaq aamma suliassaqarfimmut ineriartortitsiner-
mut pisortaq peqataasimapput. Ilinniartoqarfik Perorsaanermik Ilinniarfik/
Socialpædagogisk Seminarium (matuma kingorna PI/SPS) marloriarluni tikeraar-
neqarsimavoq, tassanilu ilinniarnissamut najoqqutassaq qanoq isikkoqarnersoq, 
qanorlu sulisut perorsaasut perorsaanikkullu sulisunik qaffasissutsit arlallit 
aqqutigalugit ilinniartittarnerannut sulinersut, paasisaqarfiginissaat siunertaa-
simavoq.

Najuulluni ataatsimiinnerit tikeraarnerillu saniatigut kommunit sinnerinik peqa-
taatitsiniarluni qarasaasiakkut ataatsimiinnerit ingerlanneqarsimapput, taak-
kunanilu sulinermut pisortat aamma perorsaanikkut siunnersortit imaluunniit 
ulluunerani paaqqinnittarfinni pisortat nunap immikkoortuani ingerlatsinerniit 
ilanngussassanik misilittakkanillu ilanngussaqarsimapput. Ataatsimiinnermi 
ataat simi Kommunaldirektøri peqataasimavoq. Namminersorlutik Oqartussat 
iluanni meeqqat ineriartornerannut suliassaqarfimmi suleqatigiiffiusartumik pi-
lersitsisoqarsimavoq, tassanilu Meeqqanut, Inuusuttunut Ilaqutariinnullu Naalak-
kersuisoqarfimmi, Ilinniartitaanermut Aqutsisoqarfimmi aamma Isumaginnin-
ner mut Aqutsisoqarfimmi sulisut unammilligassat pillugit oqallittarsimapput 
aammalu immikkut maluginiagassanik, ilisimasanik sulinermilu misilittakkanik 
ilanngussisimallutik.

Attassisinnaanermut ineriartornissamullu pilersaarutinngortussami Aningaa-
sa qarnermut Naligiissitaanermullu Naalakkersuisoqarfimmeersumi Kalaallit 
Nu naan ni ilinniarnikkut piginnaasatigullu qaffasissutsip qaffannissaanut qitiu-
tit silluni aaqqissuusseqqinnissamut aqqutissat ilanngunneqarput. Aaqqissuus-
seqqinnissamut aqqutissami tassani ilaatigut tunngavissanik tunngaviusumik 
atuarfiup pitsaassusaanik pitsanngortitsisinnaasunik qitiutitsisoqarpoq, soorlu 

meeqqat ineriartornerannut suliassaqarfimmi meeqqallu atuarfianni. Ilisimatu-
sarnermi ulluunerani neqeroorutit meeqqallu atuarfiata akornanni nuunneq 
meeq qap atuarneranut qanoq isikkoqalissanersoq takutinneqarpoq. Atuarfimmi 
aallartilluarneq meeqqap ilinniartitaanernik aqqusaarinissaanut sunniuteqartar-
poq. Taamaammat attassisinnaanermut ineriartornissamullu pilersaarummi aaq-
qissuusseqqinnissamut aqqutissaq taaneqarsimasumi meeqqap ulluunerani ne-
qeroorummi aamma/imaluunniit meeqqat atuarfianni aallartinnissaa sioqqullugu 
siusissukkut isumaginninnikkut peqqinnissakkullu suliniutissat soqutiginaa tillit 
aamma qitiutinneqassapput. Meeqqat inuunermik aallartilluarnissaat siu ner-
taa voq, tamannalu ilaatigut atualernissamut piareersimanerunissamut iluaqu-
taassaaq. Nalinginnaasumik atugarissaarnissap kivitsiviginissaanut suliatigut 
isumaginninnikkullu piginnaasat inuuneq naallugu ilinniarnissaat annerusumik 
qitiutinneqarnissaat ataatsimut pisariaqartinneqarpoq. Meeqqat tulluartumik 
inuiaqatigiinni ilaalernissaminnut pitsaanerpaanik tunngavissaqartariaqarput.

Meeqqanut, Inuusuttunut Ilaqutariinnullu Naalakkersuisoqarfik iliuusissatut pi-
lersaarutinik periusissanillu arlalinnik piffissami 2022-2023-mi saqqummersit-
sivoq saqqummersitsissalluniluunniit. Iliuusissatut pilersaarutini periusissanilu 
taakkunani suliniutigineqartussat meeqqat 0-6-inut ukiullit meeraanerminni pit-
saasumik inuuneqalernissaannut aamma tapeeqataassapput.

Saqqummersitassat nutaat takkuttussallu:

 § Meeqqat pisinnaatitaaffii pillugit Naalagaaffiit Peqatigiit isumaqatigiis-
sutaata malinneqarnissaanut iliuusissatut pilersaarut 2023-2030

 § Inissiinerit ikinnerit, inissiinerit pitsaanerit: Ilaqutariinni pitsaaliuinermik 
suliaqarnermut iliuusissatut pilersaarut 2022-2030 

 § Qanigisariinni nakuusertarnerup akiorneqarnissaa pillugu iliuusissatut 
 pilersaarut 2023-2027

 § Ulloq unnuarlu paaqqinnittarfeqarnermut periusissaq
 § Imminut toquttarneq pitsaaliorniarlugu periusissaq
 § Inuit Innarluutillit pillugit Naalagaaffiit Peqatigiit isumaqatigiissutaata 

malinneqarnissaanut iliuusissatut pilersaarut 

Saqqummertussanut taaneqartunut kiisalu periusissamut tassunga ilisimasatigut 
tatiginartumik pissusiviusunullu qanittunik ilisimasaqalernissaq qulakkeerniarlu-
gu immikkoortortat akimorlugit sulisut ilisimasallit sulinerup piareersarneranut 
peqataatinneqarsimapput. Peqataatitsineq imaalillugu ataqatigiissaarneqarsima-
voq, ilisimasaq periusissami/iliuusissatut pilersaarummi ataatsimi peqataatitsil-
luni aallaaveqartoq sapinngisamik saqqummersitani allani ilisimasatut atorneqar-
sinnaanngorsinnaassasoq. Nammineerluni peqataatitsiniarnerup suliarinerata 
saniatigut ilanngussassat aamma misissueqqissaarnerit nalunaarusiallu allat siu-
sinnerusukkut saqqummersitat suliassaqarfinnut attuumassutilinnut tunngasut 
atorneqarsimapput.

Meeqqat ineriartornerannut suliassaqarfimmi pitsaassutsimik qaffassaaniarluni 
sulinermi akissarsiatigut atorfinitsitaanikkullu atugassarititat unammilligassatut 
qitiulluinnartutut tikkuarneqarput. Tamanna ulluunerani neqeroorutini sulisut 
perorsaasunik perorsaanermillu ilinniarsimasut sulisussarsiariniartarnerannut 
 pigiinnarniartarnerannullu sulinermi immikkut qitiulluinnarpoq. Taamaakkaluar-
toq suliffeqarfinni illuatungeriit akornanni isumaqatigiissusiat matumani pine-
qar put, tamakkulu periusissap matuma tunngaviata avataanniipput, oqallittar-
fimmilu allami oqallisigineqarnissaannik pisariaqartitsiffiullutik. Periusissarli 
aaqqiissutissanik eqqarsartitsilernermik pilersitsivoq, tamakkulu unammisassap 
taassuma qaangerniarnissaanut iluaqutaasinnaapput.

2. Periusissami aqqutissaq 1:  
Meeraq qitiutillugu

Periusissami aqqutissaq taanna atorlugu innersuussutaasut pingasuusut pi-
ngaar nerit aallaavigalugit anguniagaqarfiusumik sulisoqassaaq. Innersuus su-
taasut pisariaqartitsinernik nunap immikkoortuini paasineqartuni oqariartuuti-
gineqartunilu inissinnissaat pingaaruteqarpoq. Aammattaaq innersuussutaasut 
nuna tamakkerlugu meeqqanut isiginneriaatsinik aallaaveqassapput. Periusis-
sami meeqqap qitiutinneqarnissaata isumannaatsumillu pineqarnissaa ta qulak-
keernissaa anguniarlugu innersuussutaasut meeqqamut isiginneriaat simut 
tunngasariaqarput. Nuna tamakkerlugu meeqqamut isiginneriaatsip oqaaser-
talernissaa piviusunngortinnissaalu Naalakkersuisut suliniutaanni Meeqqat 
pisinnaatitaaffii pillugit Naalagaaffiit Peqatigiit isumaqatigiissutaata ma
lin neqarnissaanut iliuusissatut pilersaarut 20232030-mi ilanngunneqarpoq. 
Meeq qat ineriartornerannut suliassaqarfimmi taamatut meeqqanut isiginne-
riaaseq suliassaqarfiup kivitsiviginissaanut nunap immikkoortuini meeqqanut 
politikeqarnerup nunallu immikkoortuini periusissaqarnerup suliarinissaannut 
tunngavissanik tapersersuinernillu pilersitsiffiussaaq, soorlu meeqqanik ulluin-
narni sulinermut tunngatillugu. Meeqqanut isiginneriaaseq meeqqat tamarmiu-
sut suiaassutsillu akornanni naligiissitaalernissamut tapeeqataassaaq. Meeraq 
kinaagaluaruniluunniit isumannaatsumik, toqqissisimanartumik ineriartorfiusu-
millu meeraanissaminut periarfissaqartariaqarpoq. Meeraq nammineerluni pisa-
riaqartitaminik aallaaveqarluni inuuniarnissaminut eqqortunik tunngavissaqar-
tariaqarpoq, matumanilu suiaassuuseq, qanoq oqaaseqarneq, innarluuteqarneq, 
qanoq upperisaqarneq il.il. apeqqutaanngillat.

2.1 Suliniutit aallartereersut
Naalakkersuisut meeqqani atugarliornerit siusissukkut paasineqartarnissaat 
qitiutillugit suliniutinik arlalinnik aallartitsisimapput, tamakkulu meeqqatut 
pitsaasumik inuuneqarnissamut tunngavissat pitsaanerpaat qulakkeerniarlugit 
 periusissami siunertarineqartunut tapeeqataassapput.

Angajoqqaat/isumassuisut suleqatigiinnissaat meeqqamut tunngavissat toq-
qis sisimanartut ineriartortitsiffiusullu qulakkeerniarnissaanni pingaaruteqar-
luinnarpoq. Tamanna meeqqap paaqqinnittarfimmiilinnginnerani meeqqap 
miki neraniit atuuttussaavoq. Matumani aamma meeqqap ulluunerani neqeroo-
rummiinnerani imaluunniit meeqqap ulluunerani neqeroorummiissimatinnagu 
nalunaaquttap akunnerpassui pineqarput. Taamaammat angajoqqaat/isumas-
suisut angajoqqaatut atuunnerat tapersersuiffigissallugu pingaaruteqarpoq, 

soorluttaarlu ulluunerani neqeroorutini meeqqanut qanittut sulisut meeqqap ine-
riartorfiunissaa pillugu angajoqqaanik/isumasuisunik ilusilerlugu suleqatigiinnis-
samut piareeqqanissaasa qulakkeernissaa pingaaruteqartoq.

Kalaallit Nunaanni meeqqanut inuusuttunullu pitsaanerusumik suliniuteqarnis-
saq pillugu kalaallit qallunaallu oqartussaasoqarfiisa assigiinngitsunik suliallit 
akornanni suleqatigiinneq 2020-2023-mutvi ilaasumik Isumaginninnermut Aqut-
sisoqarfimmi Meeqqanik Inerisaanermut Immikkoortortaqarfik angajoqqaanik/
pilersuisunik suleqateqarnermi kommunini 5-ini tamani ulluunerani neqeroorutini 
aqutsisut sulisullu qaffassaaffiginissaannik suliaqarpoq. Matumani ilaatigut 
oqa loqatigiinneq pillugu oqaloqatigiinnermi meeqqanut qanittut sulisut aamma 
angajoqqaat/isumassuisut akornanni qaffassaasoqarnissaa pineqarpoq. Suliniut 
tamanna pillugu periusissami aqqutissaq 2-mi saqqummiunneqassaaq.

Meeqqat 0-18

Meeqqat 0-18 2020-imili Avannaata Kommuniani misiligutigalugu suliniutitut 
ingerlanneqarpoq. Meeqqat 0-18-mi meeqqat tamarmik ilinniarsimasumit sulias-
saqarfimmut inatsisititgut tunngavissat naapertorlugit minnerpaamik ukiumut 
marloriarlutik takuneqartarnissaannut tunngavissanik pilersitsinissaq pineqar-
poq. Suliniutigineqartoq suliassaqarfiit assigiinngitsut aqqutigalugit suliaavoq, 
tassanilu meeqqap atugarissaarnissaata meeqqap inuuneratigut malinnaavigine-
qarnissaa pillugu ilisimasanik pissarsiffiunissaa qulakkeerniarneqarpoq. Misiligu-
titut suliniut 2022-p ukiuata affaani siulliani nalilersuiffigineqarpoq. Tamatuma 
kingorna 2022-p ukiuata affaani kingullermi Ilulissat tamakkerlugu misiligutitut 
sulisoqaannassasoq annertusaasoqassasorlu aalajangerneqarpoq. Avannaata 
Kommuniata sinnera ukiup 2023-p ingerlanerani suliniummut ilanngunneqarpoq. 

Avannaata Kommuniani misiligutitut suliniummi IT-mut atortoq Siusissukkut Pa-
sitsattarneq aamma Iliuuseqartarneq (tamatuma kingorna TOPI) misilinneqarsi-
mavoq, taannalu aaqqissuussamut Hjernen & Hjertet-imut ilaavoq Rambøll-imiillu 
ineriartortinneqarsimavoq. TOPI-mi inuit ilisimasallit meeqqamut pineqartumut 
atugarissaarnermut nalilersuinerit atoruminarrtumik nalunaarsorneqarsinnaa-
lerput, tassungalu atasumik iliuusissaasinnaasut pilersaarusiorsinnaanngorlugit. 
Atugarissaarnermut nalilersuinerni meeraq pineqartoq malinnaavigineqarpoq, 
taamaammallu meeraq kommunimiit kommunimut nuuppat, paaqqinnittarfimmut 
imaluunniit meeraaqqerivimmiit meeqqat atuarfiannut nuuppat ingerlatsiviit 
akornanni nuuttarluni. Atugarissaarnermut nalunaarsuinerit atortutigut anisin-
neqarsinnaapput aammalu paaqqinnittarfiit angajoqqaallu/isumassuisullu akor-
nanni oqaloqatigiinnissamut tunngavittut atorneqarsinnaallutik. Misiligutigalugu 
suliniutip nalilersuiffiginerani paasinarsivoq meeqqap atugarissaarnissaata 
malinnaaffiginissaanut TOPI atortutsialaasoq sulisut ilisimasallit isumaqartut. 

vi  https://im.dk/media/7608/rapport_groenlandsk-dansk_tvaergaaende_arbejde_for_ 
styrket_indsats_udsatte_boern_og_unge_dansk_t.pdf

 https://im.dk/media/7608/rapport_groenlandsk-dansk_tvaergaaende_arbejde_for_styrket_indsats_udsatte
 https://im.dk/media/7608/rapport_groenlandsk-dansk_tvaergaaende_arbejde_for_styrket_indsats_udsatte

Atortup kommunit immikkoortullu akimorlugit piviusunngortinneqarnissaa angu-
niagaavoq, taamaaliornikkut meeraq pineqartoq pillugu pappilissatigut allakkiat 
toqqornerlunneqarsimasut suujunnaassanngimmata. Soorlu taaguummi malugeq-
quneqartoq meeqqap inunngorneraniit 18-inik ukioqalernissaa tikillugu atortup 
meeqqamut tunngatillugu ilisimasalinniit atorneqartarnissaa anguniagaavoq. 
Taamaammat atortup peqqinnissaqarfimmiit, ulluunerani neqeroorutini sulisuniit 
ilinniartoqarfinniillu atorneqartarnissaa periarfissaasariaqarpoq.

MANU

Angajoqqaanut pikkorissaammi MANU-mi angajoqqaanngortussat angajoqqaan-
ngorlaallu tamarmik angajoqqaanngorneranni tapersersuiffiginissaat siunertaa-
voq. Taamaaliortoqarpoq angajoqqaat meeqqaminnik toqqissisimasumik peq-
qit tumillu peroriartortitsinissaasa neqeroorfiginissaannut toqqammavissamik 
pilersitsinissaannut ilaqutariit tapersersuiffiginiarlugit. Isumaginninnermut 
Aqutsisoqarfik MANU-mi pikkorissaanissanut ilinniarnermut atortussanik sulia-
qartarpoq. Tamatuma saniatigut Isumaginninnermut Aqutsisoqarfimmi Meeqqat 
Ineriartornerannut Immikkoortortaqarfik MANU-mi najoqqutaq nunap immik-
koortuini atulernissaasa qulakkeernissaannik suliaqarpoq, ilaatigut kommunini 
tamani kommunini sulillutik ilitsersuisartut ilinniartinnerisigut. MANU angajoq-
qaanngortussanut tamanut piumasaqaataanngittumik neqeroorutaavoq.

MANU-mi atortut ilaqutariinnut eqqortiasunut (Manu+) kiisalu MANU-mi atortut 
meeqqanut 5-6 ukiulinnut taakkualu angajoqqaavinut sammitinneqartut ineriar-
tortinneqarsimapput taakkulu Kalaallit Nunaanni meeqqanut inuusuttunullu pit-
saanerusumik suliniuteqarnissaq pillugu kalaallit qallunaallu oqartussaasoqar-
fiisa assigiinngitsunik suliallit akornanni suleqatigiinneq 2020-2023-mut 
ilaa su mik piviusunngortinneqartussaallutik.

Siusissukkut Iliuuseqarneq

Siusissukkut Iliuuseqarneq suliassaqarfiit assigiinngitsut aqqutigalugit oqallit-
tar fiuvoq, taanna meeqqanut 0-2 ukiulinnut angajoqqaanut sanngiinnerusunut 
siu sissukkut sulianik ataqatigiissaarinissaq pillugu suleqatigiiffiusoq. Allorfik, 
erni sussiortut, isumaginninnermi siunnersortit peqqissaanermillu suliallit akimor-
lugit suleqatigiinneq assersuutaasinnaavoq. Siusissukkut Iliuuseqarnermi gruppit 
ingerlannissaat kommunit akisussaaffigaat, Isumaginninnermullu Aqutsisoqar-
fiup kommuninut ilusissanik pilersitsinissaq immersuiffissanillu sanasarnissaq 
ingerlatsinermilu kommuninik tapersersuisarnissaq suliassaralugit.

Kalaallit Nunaanni meeqqanut inuusuttunullu pitsaanerusumik suliniuteqarnissaq 
pillugu kalaallit qallunaallu oqartussaasoqarfiisa assigiinngitsunik suliallit akor-
nanni suleqatigiinneq 2020-2023-mut ilaasumik Isumaginninnermut Aqutsisoqar-
fik Siusissukkut Iliuuseqarnermut najoqqutassamik ineriartortitseqqinnissamik 
suliaqarpoq. Pingaarnertut qitiutinneqartoq tassaavoq sumiiffigisami Siusissuk-
kut Iliuuseqarnermi gruppinik tapersersuinissaq, tassani sumiiffigisamut tulluar-

sakkamik suleqatiginnissamut periutsit suliarineqassallutik. Siunnersuinerit 
ingerlattarnissaannut najoqqutassamik suliaqartoqarpoq, aaqqissuussinermut 
pilersaarusiortoqarpoq siusissukkullu iliuuseqartarnissamut isumasioqatigiis-
sitsisoqarpoq taakkunanilu kommunit tamarmiullutik peqataatinneqarput.

2.2 Periusissatut aqqutissaq 1 Meeraq Qitiutillugu-mi 
 iliuusissatut innersuussutaasut:

a) Meeqqap atugarissaarnissaa qitiutillugu angajoqqaanik/isumassuisunik 
suleqateqarneq

i. Pikkorissaanerit atortuusivillu. 
ii.  Meeqqap meeqqat atuarfiannut ikaarsaariarnerani angajoqqaat 

 peqataatittarnissaannut kommunit immikkoorlutik pilersaaruteqas-
sapput.

b) IT-kkut aaqqissuussat atortut piviusunngortinnerat atortarnerallu, tassani 
paaqqinnittarfiit meeraq qitiutillugu ingerlannissaat tulluartuusimatillugu, 
soorlu meeqqanut 0-6-inut ukiulinnut siusissukkut paasisaqartarnerup 
iliuu seqarnerillu nalunaarsuiffigisarnissaannut atortut digitaliusut.

i. Digitalikkut takkuttarnernut nalunaarsuinerit
ii. Atugarissaarnermut nalilersuinerit iliuusissatullu pilersaarutit 

 digitalikkut nalunaarsortarnerat
iii. Tamanna inunnut ilisimasalinnut pissarsiariuminartuullunilu 

 takujuminartariaqarpoq. 
c) Siusissukkut paasisaqartarneq

i. Inuit ilisimasallit kommunini sullissisut attuumassutillit suleqatiga-
lugit siusissukkut paasisaqartarnissamut suleriaasissamik angunia-
gaqarfiusumik sioqqutsillutik sulisassapput, soorlu ingerlatsiviit 
 assigiinngitsut peqqinnissaqarfillu.

1.  Suliassaqarfiit assigiinngitsut immikkoortortallu assigiinngitsut 
aqqutigalugit suleqatigiittoqarnissaanut nunap immikkoortuini 
periuserineqartussamut oqaasertaliisoqassaaq.

ii.  Sulisut meeqqanut qanittut immikkut pisariaqartitat tunngavigalugit 
meeqqani tamani, meeqqat immikkut pisariaqartitallit ilanngullugit 
atugarliornerit paasisarnissaanni qaffassaasarnissanut periarfissa-
qassapput.

1.  Meeqqat immikkut pisariaqartitallit paasisarnissaat suleqatigiis-
sutigisarnissaallu pillugit atortut sulisuniit ilinniagaqarsimasuniit 
ilinniarsimanngitsuniillu pissarsiarineqarsinnaassapput.

2.2.1 Meeqqap atugarissaarnissaa qitiutillugu angajoqqaat/isumassuisut 
 suleqatigiinnerat

Angajoqqaat/isumassuisut ulluuneranilu neqeroorutit akornanni suleqatigiinneq 
meeqqap ineriartornissaanut pitsaanerpaanik tunngavissinnissat qulakkeernis-
saannut pingaaruteqarluinnarpoq. Suleqatigiinneq sapinngisamik piaartumik tun-
ngavissat toqqissisimanartut aqqutigalugit sananeqassaaq. Matumani  MANU-mi 
najoqqutami pikkorissaanerit angajoqqaanut piareersarfiusut suleqatigiinnissa-
mut aallartiffiusinnaapput. Meeraq qanimut malinnaavigineqassaaq, inuunerminilu 
siusissukkut inunnik ilisimasalinnik assigiinngitsorpassuarnik naapitsisassalluni. 
Taamaammat inuit ilisimasallit ilaqutariillu akornanni oqaloqatigiittarnerit suleqati-
giittarnerillu pitsaanerpaamik tunngavissaqarnissaat pingaaruteqarpoq. Meeqqap 
atugarissaarnissaata qulakkeernissaa tamat soqutigisaraat. Taamaammallu anga-
joqqaat/isumassuisut inunnik ilisimasalinnik meeqqaminnut qanittumik oqaloqa-
teqarsinnaanerat pisariitsuusariaqarpoq takujuminartuusariaqarlunilu.

Kommunini ulluunerani neqeroorutinik inuit ilinniarsimasut amigaataasorujus-
suupput, amerlanertigullu meeqqanut amerlasuunut sulisut ikippallaartarlutik. 
Tamatuma kingunerisarpaa ulluinnarni meeraq pillugu oqaloqatigiinnissanut pif-
fissakilliortoqartarmat. Angajoqqaat/isumassuisut meeqqaminnik tunniussiner-
minni sulisunut upperinnillutik toqqissisimasarnissaat pisariaqarpoq. Taamatut 
toqqissisimaneq upperinninnerlu meeqqap atugarissaarnissaa ineriartornissaalu 
pillugit oqaloqatigiinneq aqqutigalugu ineriartortinneqassaaq. Meeqqap ullup 
inger lanerani nerisaqarsimanera, perusuersartarfimmiissimanera sinissimane-
ralu pillugit nalunaartarneq naammanngilaq. Taamaammat ulluunerani neqerooru-
tini sulisut meeqqap angajoqqaavinik/isumassuisunik oqaloqateqartarnissamut 
piareersimasariaqarput.

Taamaammat pikkorissaanissat tassungalu atatillugu qarasaasiakkut ilinniarnis-
sanut atortut atorlugit neqeroorutinik arlalinnik pilersitsisoqassaaq. Pikkoris saa-
nerit tamakku tassungalu atatillugu atortut immikkoortittarnissaat pi ngaa ru te- 
 qarpoq, taamaasilluni paaqqinnittarfinni ilinniarnernut tamanut nas saas saqar-
tas sammat. Ulluunerani neqeroorutini sulisut ilaatigut meeqqanut mappi aallaa-
vigalugu angajoqqaanik/isumassuisunik attaveqaqatigiittarnermut qaf faa so  qar - 
nis saanut sulinermik Isumaginninnermut Aqutsisoqarfimmi Meeqqanik ineri saa-
nermut immikkoortortaqarfik ingerlatsiinnassasoq innersuussutigineqarpoqvii.

vii Meeqqanut mappi mappiuvoq meeqqap pineqartup ineriartornera atugarissaarneralu 
pillugit paasissutissanik soqutiginaatilinnik sulisut perorsaanermik suliallit perorsaasullu 
katersiffigisinnaasaat. Meeqqap mappianut siunertaavoq, meeqqap meeraaqqerivimmit 
meeqqerivimmut kiisalu meeqqerivimmut, angerlarsimaffimmi paarsisartunut aamma atuar-
fimmut nuukkiartuaarluni ikaarsaariarnerata toqqissisimanartuunissaanik qulakkeerinissaq. 
Matumani paaqqittarfiup/ulluunerani paarsisartut, angajoqqaat meeqqallu atuarfiata akor-
nanni qanimut suleqatigiittoqarnissaa pingaaruteqarpoq. Meeqqanut suli atualinngitsunut 
perorsaanikkut inerikkiartuutaasunik ulluunerani neqeroorutit pillugit Inatsisartut inatsisaat 
nr. 16, 3. december 2012-meersumi § 5, imm. 5 naapertorlugu meeqqanut mappi atortuuvoq 
inatsisitigut pisussaaffiusoq.

Meeqqanut immikkut ulluunerani neqeroorummiit meeqqat atuarfianut imaluun-
niit angerlarsimaffimmii meeqqat atuarfianut ikaarsaariarnermut  pilersaarummik 
sanasoqassaaq. Tassunga angajoqqaat peqataatinneqassapput. Tamanna nuun ner-
mut atortutut nuunnermullu tapersersuisutut atuutissaaq aamma paaq qin nit tar-
finniit meeqqallu atuarfiiniit atorneqartassalluni. Angajoqqaat meeq qa mik anger-
larsimaffimmi paarsisimatillugit pilersaarut meeqqat atuarfianni atua ler nis samut 
ilinniartitsisoq imaluunniit inuk attaveqaataasoq meeqqat atuar fian nut nuunnissap 
qulakkeernissaanut sulisuusoq suleqatigalugit suliari ne qas saaq.

2.2.2 IT-kkut aaqqissuussat atortut piviusunngortinnissaat atortarnissaallu
Ulluunerani neqeroorutini sulisut sulisussarsiarineqartarnerannut sulisoriinnar-
nissaannullu siusinnerusukkut periusissatut iliuusissatullu pilersaarummi Ilinniar-
titaanermut, Kultureqarnermut Ilageeqarnermullu Naalakkersuisoqarfiup 2018-
imi suliarisimasaani kommunit IT-mut atortunut tunngatillugu pisariaqartitanik 
arlalinnik ilanngussaqarsimapput. IT-mik aaqqissuussat:

 § Meeqqanut mappi digitaliusoq.
 § Misissuisarnermut atortut (UBUS 3 aamma 5).
 § Angajoqqaanik attaveqaqatigiittarnernut isaaffik.
 § Meeqqat takkuttarnerisa nalunaarsorneqarnerat.

Ilaatigut pisariaqartitat tamakkuupput ulluunerani neqeroorutini IT-mut atortut 
piviusunngortinnissaat pillugu innersuussutaasumi matumani  aallaavigineqartut. 
Nunatsinni ulluunerani neqeroorutini IT-qarnikkut periarfissat amigaataasorujus-
suup put. Ulluunerani neqeroorutini IT-kkut atortunik peqalersinnaanernut pisa - 
ria  qartitsineq piareersimaffiginiarlugu paaqqinnittarfinni ineeqqanilu ataa siak-
kaani interneteqarnissap IT-kkullu atortut qulakkeernissaat siullertut allo riar fius-
saaq. Ineeqqani tamani qarasaasiamut imaluunniit tabletimut isersinnaaneq pe-
riarfissaasariaqarpoq.

Avannaata Kommuniani programimi Meeqqat 0-18-imi atugarissaarnermut nali-
lersuinerit nalunaarsortarnissaannut IT-kkut aaqqissuussamik atortunik misi lii so-
qarsimavoq, tamakkulu iluatsillugu kommunit tamaasa akimorlugit piviu sun - 
ngor tittariaqarput. Atortoq aqqutigalugu inuit ilisimasallit meeqqamut pi ne qar-
tu mut atugarissaarneq pisariitsumik nalilersuiffigisinnaalissavaat, tassu ngalu 
atatillugu iliuusissaasinnaasut pilersaarusiorfigalugit. Atugarissaarnermut nali-
lersuinerni meeraq pineqartoq malinnaavigineqarpoq, taamaammallu meeraq 
kommunimiit kommunimut nuuppat, paaqqinnittarfimmut nuuppat imaluunniit 
meeraaqqerivimmiit meeqqat atuarfiannut nuuppat ingerlatsiviit akornanni nuut-
tarluni. Atugarissaarnermut nalunaarsuinerit atortutigut anisinneqarsinnaapput 
aammalu paaqqinnittarfiit angajoqqaallu/isumassuisullu akornanni oqaloqatigiin-
nissamut tunngavittut atorneqarsinnaallutik. Matumani taamaasilluni meeqqanut 
mappip digitalikkut saqqummersinnera inatsisitigut pisussaaffiusoq pineqarpoq. 
Atortumittaaq atualernissamut piareersimanerup nalilersuiffigisarnissaani ator-
tut UBUS 3 aamma UBUS 5 inissaqartinneqarput.

Isaaffiusartumik suliaqartoqassasoq innersuussutigineqarpoq, tassanilu paaq-
qin nittarfiit angajoqqaanik attaveqarsinnaassapput, assinik paarlaaqatigiittas-
sapput il.il. Massakkut taamatut attaveqaqatigiittarnerup assinillu paarlaa-
qa ti giittarnerup ilarujussua qarasaasiakkut inuit naapittarfiisigut pisarpoq 
ta man nalu inunnut paasissutissat pillugit inatsimmut naapertuutinngilaq. Isaaf-
fis saq taanna iluatsillugu meeqqat atuarfianni atorneqartumut assingusinnaavoq.

Ilanngullugulu innersuussutigineqarpoq nunatsinni kommunit tamaasa akimorlu-
git meeqqat ulluunerani neqeroorutiniittut takkuttarnerannut nalunaarsuisarner-
mut atortumik piviusunngortititsisoqassasoq. Tamanna paaqqinnittarfinni ataa-
siakkaani suunngitsumik allaffissornermut iluaqutaasussaavoq kiisalu meeqqat 
qassit paaqqinnittarfimmi inissamik tunniunneqartumut atuisarnersut pillugit 
paasissutissanut ataavartunut iluaqutaasussaalluni.

2.2.3 Siusissukkut paasisaqartarneq
Meeqqat sumiginnarneqarnissaminnut ulorianartorsiortut sapinngisamik siusin-
nerpaamik paasineqartassapput, inuunermilu kingusinnerusukkut atugarissaar-
nissap qulakkeernissaanut inuunermi ukiuni siullerni tapersersorneqartassallutik. 
Meeraq meeraatilluni ulluinnarni nuunnernik allanngornernillu unamminartunik 
arlalinnik misigisaqareertarpoq, tamakkulu meeqqamiit inuuniarnikkut, misigis-
sutsikkut, silassorissutsikkut timikkullu nukissaqarnissamik pisariaqartitsiffiup-
put. Atuarfimmiilernermi siullermi meeqqat peqatiminnut angajoqqaaminnulluun-
niit attaveqarniartarnerminnut ajornartorsiuteqalertartut meeqqanut allanut 
sanilliullugu amerlanertigut atuarfimmi atugarissaannginnerusarput. Meeqqat 
atuarfianni aallartinnermi atuarfimmi ajortumik aallartinneq meeqqap inuunerani 
kingusinnerusukkut malinnaasarpoq, meeqqallu inuunerup sinnerani imminut pi-
lersorsinnaalernissaanut sunniuteqartarluni. Meeqqat atuarnerup aallartinnerani 
atugarissaarnikkut ajornartorsiutillit, soorlu ikinngutinik aaqqiagiinnginnerit, 
timikkut unammisassat imaluunniit malinnaanissamut ajornartorsiutit, meeqqat 
atuarfianni soraarummeernermi malunnartumik angusinnginnerusarput aammalu 
peqatiminnut sanilliullutik inuussuttunut ilinniartitaanerni ingerlatsinissaminnut 
periarfissaqannginnerusarput (Egmont rapport 2019viii).

Meeqqat sumiginnagaasut matumuunalu meeqqat atuarfianni aallartinnerliornis-
samut aarlerinaatillit paasineqartassallutillu ulluunerani neqeroorutini siusissuk-
kut tapersersorneqartassapput. Meeqqat tamakku ulluunerani neqeroorutini 
meeqqallu atuarfiannut nuunnermi immikkut tapersersorneqartassapput. Taman-
na assersuutigalugu ulluunerani neqeroorutini sulisut, atualernissami ilinniartit-
sisut perorsaasullu, peqqinnissamik suliaqartut aamma MISI-p akornanni sulias-
saqarfiit assigiinngitsut aamma immikkoortortat assigiinngitsut aqqutigalugit 
suleqatigiittoqarnissaanik pisariaqartitsiffiuvoq.

viii  https://www.egmontfonden.dk/sites/default/files/2019-10/ER19-web-FINAL.pdf

https://www.egmontfonden.dk/sites/default/files/2019-10/ER19-web-FINAL.pdf

Susassaqartut meeqqamik attaveqartartut peqatigalugit suliassaqarfiit assi-
giin ngitsut aqqutigalugit suleqatigiiffiusartumik pilersitsisoqassasoq inner-
suus sutigineqarpoq. Suleqatigiiffiusartut ataatsimiittarneri pisariaqassappat 
Isuma ginninnermut Aqutsisoqarfimmi Meeqqanik Inerisaanermut Immikkoortor-
ta qar fimmiit suliarineqartussaapput. Ingerlatsiviit akimorlugit meeqqap so-
qu ti gisai tunngavigalugit ersarissunik isumaqatigiissusiortoqartarnissaa pisa-
ria qarpoq. Ingerlatsiviit akimorlugit, ingerlatsiviit, ingerlataqarfiit, suliffiup 
ilua neersunik avataaneersunillu ingerlataqartut akornanni amigartumik suleqa-
tigiinneq pissutigalugu meeqqamik sumiginnaasoqarnissaanut ulorianartorsior-
titsisoqassanngilaq. Siusissukkut Iliuuseqarnermi gruppit pioreersut suliamut 
matumunnga aallarnisaatitut iluaqutaasinnaapput. Ingerlatsivinniit paaqqinnit-
tarfinniillu kissaatigineqarpoq ulluunerani neqeroorutini sulisut oqalliffimmi ma-
tumani ilaatinneqartarnissaat. Naliliinerminngaanniit peqqissaasut ilaquttan ut/
isumassuisunut attaveqarnerat iperarnissaata tungaanut meeqqap ineriar tor-
ne ranut peqqissusaannullu peqqinnissaqarfiup immikkut paasisimasaat assi-
giin ngissutit aqqutigalugit takuneqarsinnaanerusumik  ilanngunneqassapput. 
Siusissukkut Paasisaqartarnermik ineriartortitsinermi Peqqinnissaqarfiup peq-
qis saasuinik ernisussiortuinillu aammattaaq kingutilerisoq avitseqatigisartak ka-
tut suleqatitullu pingaaruteqartigisoq ilanngunneqartarnissaat pingaaruteqar-
poq. Peqqissaasup meeqqat inunngorneraniit isiginnaartarpai, ilaqutariit 
anger lar simaffiannut pulaarneranni malinnaavigisarpai meeqqallu atuarfianni 
isigin naartarlugit. Kigutilerisup ilaqutariit kigutaasigut qaniisalu eqqiluittuuneri-
si gut ulluinnai inooqatigiinnerallu annertuumik takusinnaasarpai.  Ernisussiortut 
peqqissaasullu Siusissukkut Iliuuseqartarnermi qitiusutut inissisimapput, taak-
kua ilaqutariinnik toqqaannartumik akulikitsumillu attaveqartuummata. Taa-
maat tumik misilittakkat, piginnaasat suliassaqarfimmillu ilisimasat tamakku 
susassaqarfiit assigiinngitsuni neqeroorutit nutaat taamatullu neqeroorutinik 
pioreersunik inerisaanerit pillugit ineriartortitsilluni suliaqarnermi ilanngussallu-
git pingaaruteqartorujussuupput.

MISI suleqataanerusariaqarpoq. Taamaammat innersuussutigineqarpoq MISI-p 
meeqqat ineriartornerannut suliassaqarfimmi inissisimanera suliassaqarfimmut 
inatsisitigut tunngavigineqartuni erseqqissarneqassasoq. MISI siusissukkut paa-
sisaqartarnermut sulinermi ilaatigut paaqqinnittarfinni nunap immikkoortuini 
siunnersuisarnissamut ilitsersuisarnissamullu piginnaatinneqarpoq.

Ulluunerani neqeroorutini sulisut meeqqani atugarliornerup siusissukkut paasi-
sar nissaanut qaffassarnissamut periarfissaqassapput, soorlu aamma meeqqanut 
immikkut pisariaqartitalinnut tunngatillugu. Meeqqat immikkut pisariaqartitallit 
pillugit siusissukkut paasisaqartarneq suleqatigiinnerlu pillugit atortussanik ine-
riartortitsisoqassaaq, tamakkulu ulluunerani neqeroorutini sulisut ulluinnarni 
atorsinnaassavaat. Atortoq sulisunut ilinniagaqanngitsunut ilinniarsimasunullu 
pissarsiarineqarsinnaassaaq. Pisariaqartitsineq naapertorlugu atortut atorneqa-
reersut ineriartortitsiffigeqqinnissaat sulissutigisariaqarpoq. Atortut nutaat ine-
riartortitsiffiunissaat pisariaqartinneqarpa.

3. Periusissami aqqutissaq 2:  
Ilinniartitaaneq 
 qaffassaasarnerlu

Periusissami aqqutissaq 2-mi ilinniartitaanernut qaffassaanernullu periarfissa-
qartitsineq qitiutinneqarpoq. Perorsaanermut suliassaqarfik tamakkerlugu 
sulisussat amigaataapput. Taamaammallu sulisut sulisussarsiarisarnerat suliso-
riinnarnissaallu anguniarlugu taamaasillunilu pitsaassutsip kivitsiviginissaanut 
piumasarineqartut angusinnaaniarlugit, meeqqat ineriartornerannut suliassa-
qar fiup immikkut pilerinarsarnissaa pisariaqarpoq. Ulluunerani neqeroorutini 
sulisut pisinnaasallit amerlanerit meeqqami pineqartumi pitsaassutsimut qaf-
fasinnerusumut annerusumillu atugarissaarnissamut tapeeqataassapput.

3.1 Suliassaqarfimmut killiffik
2021-mi ukiumoortumik 1. oktoberimi nalunaarnermiix paasinarsivoq  inatsisini 
tunngavigineqartumi minnerpaamik aalajangersakkanut eqqortitsiniarluni meeq-
qat ineriartornerannut suliassaqarfimmi perorsaasunik 137-nik amigaateqarto-
qartoq. Ukioq 2021 naanerani pisortaqarfiit suliffiutaanni 78-iusuni inatsisini 
tunngavigineqartumi minnerpaamik aalajangersakkanut naleqqiullugu sulisunut 
aningaasartuutaasoq 87%-iuvoq. Perorsaasutut ilinniarsimasunut aningaasartuu-
taasoq 56%-iinnaavoq. Apeqqutinut immersuiffissaq aqqutigalugu misissuiner mi 
Epinion-imit 2019-imi suliarineqartumi takuneqarsinnaavoq perorsaasut aper-
sorneqartut 60%-ii ilumut ukiut marluk qaangiutereerpata atorfimminiigin nas sa-
nerlutik nalornissutigisaraat. Tamanna 2017-imi 20%-it missaannik qaffa riar ne-
rusimavoq. Ilumut sulisut taamanikkut atorfigisamiiginnassanerlutik nalor nisut 
amerlassusaanni 37%-ii suliatigut ineriartorsinnaanermut periarfissat kil le qar-
neri pissutaasimasoq oqarsimapput. 60%-it taamani akissarsiat qaffasissusaat 
nalornissuteqarnerminnut pissutaasimasoq oqaatigisimavaat. Kingullertigut isu-

ix 1. oktoberimi nalunaartarnermi siunertaavoq qajannaatsumik paasissutissatigut tun nga-
vissaqarnissap inerisarnissaa. Tassuuna qulakkeerneqassaaq kommunit aamma Namminer-
sorlutik Oqartussat ataatsimoorlutik aalajangiisarnissaat, aalajangiinerillu meeqqanut 0-6-
inut ukiulinnut aamma meeqqat ineriartornerannut suliassaqarfimmi sulisunut tunngavissat 
atugassarititallu pitsaasut qulakkiissavaat. Nalunaartarnerit meeqqanut 0-6-inut ukiulinnut 
ulluunerani neqeroorutit nakkutiginissaannut Isumaginninnermut Aqutsisoqarfiup kommunil-
lu sulinissaanni sunniuteqarlutik atortussiaapput, Nunatsinnilu meeqqat ineriartornerannut 
suliassaqarfiup isumannaatsumik ineriartortitsiffiunissaanut qulakkeerinneqataallutik. 1. 
oktoberimi nalunaartarnerit Meeqqanut suli atualinngitsunut perorsaanikkut inerikkiartuu-
taasunik ulluunerani neqerooruteqartarneq pillugu Inatsisartut inatsisaanni nr. 16, 3. december 
2012-imeersumi § 4, imm. 3-mut attuumassuteqarput.

maqatigiissuteqartoqaraluarsimasoq (NPK pillugu isumaqatigiissutaasoq 2020-
2024) akissarsiatigut atugassarititat ulluunerani neqeroorutini perorsaa sut suli-
soriinnarnissaannut ataatsimut unamminartorujussuupput.

3.2 Suliniutit aallartereersut
Ulluunerani neqeroorutini sulisut atugarliornermut sumiginnaanermullu siusis-
suk kut ersiutit pitsaanerusumik paasisarnissaannut qaffassarneqassapput:

”Kalaallit Nunaanni meeqqanut inuusuttunullu pitsaanerusumik suliniuteqarnis-
saq pillugu kalaallit qallunaallu oqartussaasoqarfiisa assigiinngitsunik suliallit 
akornanni suleqatigiinneq 2020-2023”-mi suliniut 3 atorlugu ulluunerani neqe-
roo rutini sulisut sumiginnaasarnerit siusinnerusukkut paasisaqartarnissaanni 
meeqqanik 0-6 ukiulinnik sullitaqartut qaffassarneqarnissaannut siunertaqar-
poq. Meeqqat ineriartornerannut suliassaqarfimmi siunnersortit kommunini 
ta mani angalaartarput illoqarfinnilu aamma nunaqarfinni ulluunerani paaqqin-
nittarfinni sulisunut ilinniartitsisarlutik. Qaffassaaneq ilaatigut angajoqqaanik/
isumassuisunik oqaloqateqartarnermik, avatagiisinik ilikkagaqarfiusunik suliati-
gullu aqutsinermik ukkataqarsinnaavoq. Kommunit ataasiakkaat suleqatigineri-
si gut suut qitiutinneqassanersut isumaqatigiissutigineqassapput. Iliuusissap 
tamatu ma naleqqussarneratigut ingerlaannarnissaa 2023-p kingorna aamma pi-
sariaqarpoq, taamaasilluni ilisimasaq soqutiginaatilik kommunini atulersinneqar-
lunilu pigineqalissammat taamaalisoqarnerani suliniut piujuartinneqalissammat.

Isumaginninnermut Aqutsisoqarfiup aamma PI/SPS-ip akornanni suleqatigiinner-
mi perorsaanikkut suliassaqarfiup iluani sulisut ilinniagaqanngitsut piginnaasati-
gut nalilersuiffiginissaannik suliaqartoqarpoq. Nalilersuinerit tamakku sulisunut 
ilinniarsimanngitsunut piginnaasaminni RKV-mi uppernarsaateqarlutik ilinniaq-
qinnissaminnut qinnuteqarsinnaanissaannut ikiuutaassapput. Tamatuma saniati-
gut suliassaqarfimmi sulisunut ilinniagaqanngitsunut pikkorissaanerit qaffassar-
nissamullu periarfissat arlallit nassaassaapput.

3.3 Iliuusissat innersuussutigineqartut
a) Ulluunerani neqeroorutini sulisut ilisimasallit sulisussarsiarineqartar-

nerannut sulisoriinnartarnerannullu iliuusissamut ilaasumik ulluunerani 
 neqeroorutini perorsaanikkut sulisut qaffassarnissaasa tapersersornis-
saannut aningaasaliissutit.

b) Ilinniaqqittarnissanut qaffassaasarnissanullu periaasissaq.

3.3.1 Qaffassaanerit piginnaasanillu ineriartortitsinerit 
 tapersersornissaannut aningaasaliissutit

Ulluunerani neqeroorutini sulisut meeqqanut qanittut qaffassartarnissaasa 
piginnaasanillu ineriartortitsiffiusarnissaasa tapersersornissaannut aningaasa-
liissutinik pilersitsisoqassaaq. Aningaasaliissutitigut ulluunerani neqeroorutini 

sulisut qaffassaaffiginissaannut aningaasaqarnikkut aporfissaq peerneqassaaq. 
Suliassa qarfimmi sulisut ilinniarsimasut amigaataasorujussuupput, tassanilu ul-
luunerani neqeroorutini pitsaassuseq unammillerneqarpoq. Suliassaqarfimmut 
inatsisitigut tunngavigineqartoq naapertorlugu perorsaanikkut neqeroorutit ine-
riartortitsisut qulakkeerniarlugit perorsaanikkut qaffasissuseq qaffasissumiit-
tariaqarpoq. Suli sut ilinniaqarsimanerat ilinniagaqarsimannginneralluunniit 
apeq qutaatinnagu qaffassaanissat piginnaasanillu ineriartortitsinissat iserfigi-
sar nissaannut aningaasaliissutit tapersersuissapput. Perorsaasut amerlavallaat 
ilin niaqqinnissanut inger laqqiffiusumillu ilinniarnissanut isertoqarsinnaannginne-
ra periarfissaqanngin ne raluunniit pissutaallutik inuussutissarsiummik qimatsi-
niarlutik toqqartarpaat. Peror saanermik ilinniartoqarfinni ulluunerani neqeroo-
ru tini ilaatigut sulisunut ilinniagaqanngitsunut qaffassarnissamut periarfissat 
nassaassaapput. Ilinniarsinnaatitaaneq ilinniarsimasunillu sulisoqarneq qaffas-
sarniarlugu najugaq qimannagu amerlanerusunik ilinniagaqarsinnaanissamut 
naan nerusumik sivisunerusumillu perorsaasutut ilinniartitaanernik, ilaatigut pe-
ror saasunngorniarfimmik pisariaqartitsisoqarpoq.

Aningaasaliissutit pilersinnerannut atatillugu ilinniarsimasutuulli sulisunut ilinniar-
simanngitsunut qaffassaasarnissamut periarfissat naammattuunissaat qulakkeer-
tariaqarpoq. Meeqqat immikkut pisariaqartitallit isumagisinnaaniarlugit ulluunera-
ni neqeroorutini sulisut qaffassartarnissaat pisussaaffiusariaqarpoq.

3.3.2 Ilinniaqqittarnissamut qaffassartarnissamullu aaqqissuussaq
Qaffassaasarnissat piginnaasanillu ineriartortitsinerit aningaasaqarnikkut taper-
sersornissaannut aningaasaliissutinik pilersitsinissaq pillugu innersuussu taa-
su nut tunngatillugu aaqqissuussamik pilersitsisoqartariaqarpoq isersinnaaneq 
ajornaannerulersinniarlugu. Ulluunerani neqeroorutini aqutsisut sulisuminnik 
pik korissariartortitsisarnerat imaluunniit ilinniariartortitseqqittarnerat pisariit-
suussaaq takujuminartuullunilu. Aningaasaqarnikkut sunniutaasussat aqqutiga-
lugit ulluunerani neqeroorutini qaffasissumik pitsaassuseq qulakkeerniarlugu 
ingerlatsivik tunuarsimaartariaqanngilaq.

Aaqqissuussaq ilinniaqqinnernut ingerlaqqiffiusumillu ilinniarnernut kiisalu pik-
ko rissaanernut takunnissinnaasarnissamut ikiuutissaaq. Tassanilu ulluunerani 
neqeroorummi sulisup piginnaanngorsarnermut atatillugu piffissami peqanngin-
nerani, taartaasartumik piginnaanilimmik sapinngisamik nassaarnissamut aaqqis-
suussaq ikiorsiissaaq. Tamanna tapersersuiffiginiarlugu ingerlatsiviit ulluunerani 
neqeroorutinut piginnaanngorsartarnermut atatillugu sulinngiffeqartunut paar-
lattaasinnaanissamut qulakkeerinnittussanik taartaasartunik assigisaanilluunniit 
aalajangersimasunik pilersitsissasut innersuussutigineqarpoq. Taartaasartut 
ulluunerani neqeroorutini sulisut allat assigalugit qaffassarnissamik neqeroor-
figineqassapput. Meeqqanik sullitaqartunut, ilaatigut aamma taartaasartunut 
piginnaanngorsarnissamut tamakkiisumik neqeroorfigineqartasssapput.

4. Periusissami aqqutissaq 3:  
Ulluunerani  neqeroorutini 
sulisunut atugassarititat 
 pitsaanerusut

Ulluunerani neqeroorutini meeqqanut qanittut sulisut sulinikkut atugassariti-
taat meeqqamut pineqartumut kiisalu meeqqap ineriartornissaanut ilinniarnis-
saanullu sunniuteqartartorujussuupput. Tamakkiisumik suliffimmi timikkut 
tarnikkullu atugassarititat meeqqanut qanittuni sulisuni atugarissaartitsine ru-
lissapput, kisiannili aamma tamanna aqqutigalugu meeqqap pineqartup takune-
qartarnissaa toqqissimanartumillu ineriartornissaanut eqqortunik tunngavissa-
qarnissaa qulakkeerneqassalluni. Suliffinni pitsaanerusumik atugassarititat 
sulisut sulisoriinnarnissaannut, piffissamilu ungasinnerusumi nammineerluni 
ulluunerani neqeroorutini sulinissamut qinnuteqartarnerup pilerinarnerulernis-
saanut, iluaqutaassapput. Tamanna pisortat ulluunerani neqeroorutaanni suli-
sussat pisinnaasallit amerlanerulernissaannut tunngaviliissaaq. Ulluunerani 
paaqqinnittarfinni sulisut ilinniarsimasut perorsaanikkut pitsaassuseq kivitsi-
vigissavaat meeqqallu meeraanermi atugarissaarnissaanut pitsaanerusumik 
tunngavissat qulakkeerlugit.

4.1 Suliassaqarfimmut killiffik
Ulluunerani neqeroorutini perorsaasut nalinginnaasumik atuuffimminnik nuanna-
risaqartut apersuilluni misissuinermi Epinion-imit suliarineqartumi takuneqarsin-
naavoq. Ajoraluartumik suliassaqarfimmi sulisut ilinniarsimasut ima amigaataa-
tigipput paaqqinnittarfinni ulluinnarni suliassat isumaginissaanni aammalu 
meeq qat peqatigalugit perorsaanikkut ineriartuutaasumik suliassat suliarinis-
saan ni qaqutigut sulisut ilinniarsimasut naammanneq ajormata. Tassungalu ilaa-
voq meeqqamut pineqartumut tunngatillugu angajoqqaanut/isumassuisunut 
isu ma limmik attaveqarniarnerup pilersinnissaanut qaqutigut piffissaqarneq ajor-
nera. Taamatut attaveqartarneq meeqqap atugarissaarnissaata ineriartornis saa-
talu qulakkeernissaanut suleqatigiinnissami pingaaruteqarpoq. Epinion-ip aper-
suiffiit aqqutigalugit misissuinerani 2019-imeersumi 67%-it allannguinissa mik 
kissaateqarnertik pissutigalugu perorsaasunngorniarlutik aalajangersimallutik 
akisimapput. 61%-it akisimapput meeqqanik suliaqassallutik nuannariga mik ku 
perorsaasunngorsimallutik. Ajoraluartumilli amerlasuut sukkasuumik atuarun-
naartarput.

4.2 Iliuusissat aallartereersut
Nalunaarutissat marluk nutaat meeqqat ineriartornerannut suliassaqarfimmi 
pitsaassutsip kivitsiviginissaanut tapeeqataassapput. Tamakku tamatumunnga 
kommunalbestyrelsit ulluunerani neqeroorutinik kiisalu ulluunerani paaqqinnit-
tarfiit pilersinnerannut ilusilersornerannullu perorsaanikkut nalinginnaasumik 
nakkutilliisarnerannut malittarisassanik sukumiinerusunik aalajangersaanissa-
mut tapeeqataassapput. Tamatumani tulliuttut pineqarput:

 § Ulluunerani paaqqinnittarfiit pilersinneqartarnerat atoruminarsagaane-
rallu taamatullu suleqatigiinnik pilersitsisarneq pillugit Namminersorlutik 
Oqartussat nalunaarutaat nr. 36, 24. septembari 2020-imeersoq

 § Meeqqerivinni kommuninit namminersortunillu pigineqartunit ingerlatsi-
nissamut kommunimik isumaqatigiissuteqartunik kommunalbestyrelsip 
nalinginnaasumik perorsaanikkullu nakkutilliinera pillugu Namminersor-
lutik Oqartussat nalunaarutaat nr. 35, 24. september 2020-meersoq.

4.3 Iliuusissat innersuussutigineqartut
a) Kommunini ulluunerani neqeroorutini pisortanut pisortatut 

 ilinniarnissamut aningaasaliissutit.
i. Pisortaq ilinniarteqqinneqassaaq, namminnerlu pisortatut 

 piginnaasaminnut malinnaatinneqassallutik.
ii. Pisortap paaqqinnittarfinnik allaffissornikkut perorsaanikkullu 

 aqutsineratigut kommuniniit taperserneqassaaq.
iii. Pisortat suliffimmi atugassarititanut peqqinnartunut 

 toqqissisimanartunullu akisussaasuupput.
b) Ineeqqani tamani IT-qarnermut atortunut isersinnaaneq 

i. Nalunaarsuinerit nalunaartarnissaannut pisariitsumik 
 isersinnaanermut tapeeqataaneq.

ii. Sulisut allat pisariaqanngitsumik akornusersuiffigisarnerat 
 annikillissaaq 

4.3.1 Kommunini ulluunerani neqeroorutini pisortanut pisortatut 
 ilinniarnissaannut aningaasaliissutit

Kommunini ulluunerani neqeroorutini pisortat tamarmik pinngitsooratik pisorta-
tut ilinnialernissaannut pikkorissarnissaannulluunniit neqeroorfigineqassapput. 
Sulisut ilinniakkatigut qaffasissusaat suliassaalluunniit apeqqutaatinnagit suli-
sunut assigiimmik isiginnilluni ersarissumik malunnartumillu aqutsisoqarnis saa 
paaqqinnittarfinni pisariaqartinneqarpoq. Paaqqinnittarfimmi suliffimmi atugas-
sarititat pitsaasuunissaannut ulluunerani neqeroorummi pisortaq akisussaavoq. 
Nunap immikkoortuani ingerlatsivimmi pisortaq tamatumunnga tapersersorne-
qassaaq. Allaffissornikkut aamma perorsaanikkut/suliatigut aqutsinermut tun-
ngatillugu pisortaq akisussaaffimminik naammassinnissinnaanissaa pingaarute-

qarpoq. Pisortaassagaanni immikkut piginnaasaqarnissaq pisariaqarpoq, 
imaan ngilarlu paaqqinnittarfimmi qaffasinnerpaamik ilinniagaqarsimagaanni 
ta manna imaaliallaannaq suliassaasoq. Pisortamik nutaamik pisortaagallartussa-
mil luunniit atorfinitsitsisoqassagaangat, pineqartoq qaffassarneqarnissamik 
neqeroorfigineqassaaq, pineqartoq taamaasilluni sulisut atugarissaarnerannut 
naaperiaanngikkaluarluni suliap kivitsiviginissaanut piginnaasaqalersinnaassam-
mat. Tamanna qarasaasiaq atorlugu pisinnaasariaqarpoq, tassanilu supervisioner-
titsinissaq periarfissillugu.

Pisortat qaffassarnissaanni qaffasissutsit assigiinngitsut arlallit pisortat pisa-
ria qartitaanut assigiinngitsunut naapertuuttut neqeroorutigineqassapput. 
Taa maattorli ulluunerani neqeroorutini pisortat qaffassartarnissaannut tun-
nga tillugu ataqatigiissaarineq ulluunerani neqeroorutini neqeroorutini aqutsi-
ne rup pitsaassusaanut aporfilersuissanngilaq. Matumani pikkorissaanernut 
iser sinnaanerit, pisortap qaffassarnissaanut akeq aammalu pisortaagallartup 
qaffassarnerani tapersersuisarnissaq pineqarput. Taamaammat aningaasaliissu-
ti nik pilersitsisoqartariaqarpoq, taakkulu Isumaginninnermut Aqutsisoqarfim-
mi meeqqanik inerisaanermut immikkoortortaqarfimmiit aqunneqassapput. 
Aningaasaliissutitigut kommunini ulluunerani neqeroorutinik pisortat pisortaa-
nissaminnut piginnaasaqartarnissaat tapersersorneqassaaq.

4.3.2 Ineeqqani tamani IT-kkut atortunut isersinnaaneq
Ineeqqani tamani IT-kkut atortunut isertoqarsinnaasariaqarpoq. Tamanna sulisut 
meeqqanut qanittut paaqqinnittarfiup pisortaanik akornusersuinatik IT-kkut 
atortunik atuisinnaassappata tulluartuunngilaq ulluinnarnilu akornutaasussaal-
luni. Ulluinnarni takkuttarnernut, atugarissaarnermut nalilersuinernut, meeqqap 
mappianut allattuisarnernut, atortunut paasiniaaffiusartunut, angajoqqaanik/
isumassuisunik attaveqartarnermut nalunaarsuisarnerit iluartumik  aqerluusat 
pappiaqqallu atorlugit suliarineqarsinnaanngillat. Nalunaarsuisarneq pappiaq-
qa tigut assammik allattorlugit pisarsimappat paasissutissat pingaarutillit 
annaa neqarsinnaanerat puigorneqarnissaalluunniit qaninnerulertussaavoq. Taa-
maakkaluartoq sulisut meeqqamut qanittut atortumik atuilersinnaanissamin-
nut ilinniarnissamik periarfissaqarnissaat qulakkeertariaqarput, tamannalu 
iluamik piviusunngortitsisoqarnissaanut sulinissamik piumasaqarfiusussaavoq. 
IT-kkut atortunik atuinerusoqalerpat ineeqqani tamani IT-kkut atortunut isersin-
naasoqarnissaa pisariaqalertussaavoq. Ineeqqani tamani IT-kkut atortunik atui-
sinnaalerneq suleriaatsinut sukkanerusunut sivikinnerusunullu iluaqutaasinnaas-
saaq, matumani nalunaarsuinerit suliarineqassatillugit. Sulisut taamaasillutik 
meeqqanut piffissaqarnerulissapput.

5. Periusissami aqqutissaq 4:  
Meeqqat  ineriartornerannut 
suliassaqarfimmi  inatsisitigut 
tunngavigineqartut 
 kukkunersiornerat

Meeqqat ineriartornerannut suliassaqarfimmut inatsisitigut tunngavigineqar-
tut kukkunersiorneqassapput. Suliassaqarfimmut inatsisitigut tunngavigine-
qartoq kukkunersiugaq nunap immikkoortuini pisut aallaavigalugit ingerlatsi-
nerup pitsaalluinnartup qulakkeernissaanut kommuninik tapersersuissaaq. 
Inatsisitigut tunngavigineqartoq pioreersoq arlalitsigut ullutsinnut naleq qu tin-
ngilaq, suliassaqarfiup meeqqanik qitiutitsilluni ingerlanneranut kommuninik 
tapersersuiffiunani.

5.1 Suliassaqarfimmut killiffik
Suliassaqarfimmi inatsisinik kukkunersiuilluni sulinissami sullissisartut qitiulluin-
nartut peqataatinnerisigut ukiakkut 2022-mi upernaakkullu 2023-mi sulisoqalis-
saaq. Meeqqat ineriartornerannut suliassaqarfimmut inatsisitigut tunngavigine-
qartut kukkunersiukkat 2023-mi saqqummiunneqartussatut pilersaarutaapput. 
Inatsisip kukkunersiorneqartup tulluartumik piviusunngortinniarnissaani sulisu-
nut ilisimasalinnut ilitsersuummik pisariaqassappallu najoqqutassamik malitse-
qartoq nalilerneqarpoq.

a) Meeqqat ineriartornerannut suliassaqarfimmut inatsisitigut 
 tunngavigineqartumut ilitsersuutissap suliarineqarnera

b) Sulisut ilisimasallit ulluinnarni sulinerannut atugassamik inatsisitigut 
 tunngavigineqartunut ilitsersuut pillugu najoqqutassamik suliaqarnissaq

6. 6.0 Atuutilersitsineq 
 nalilersuinerlu

6.1 Atuutilersitsineq
Periusissap atuutilersinnissaanut akisussaaneq Meeqqanut, Inuusuttunut Ilaqu-
tariinnullu Naalakkersuisoqarfiup, Isumaginninnermut Aqutsisoqarfimmi Meeq-
qanik inerisaanermut Immikkoortoqarfiup kommunillu akornanni avinneqarpoq.

Periusissap ineriartortinneranut meeqqallu ineriartornerannut suliassaqarfimmi 
aallarniutitut suliaqarnermut atatillugu aqutsisoqatigiinnik pilersitsisoqarsima-
voq. Aqutsisoqatigiit taakku periusissap pingaarnertigut aqutsiviginissaanut, 
pingaarnersiuiffiginissaanut ataqatigiissaariffiginissaanullu qulakkeerinnissal-
lutik kiisalu politikikkut anguniakkat periusissamilu suliniutissat akornanni ataqa-
tigiittoqarnissaata qulakkeernissaanut akisussaasuusimapput. Styregruppen vil 
blive justeret således denne i højere grad er tilpasset processen med lokal imple-
mentering. Aqutsisoqatigiit ima aaqqissuunneqassapput matumani sumiiffigisa-
mi atuutilersitsinissamut suleriaatsimik tulluarsarnerulissalluni. Aqutsisoqatigii-
lertussat uku ilaassapput:

 § Kommuninit tamanit sinniisut
 § Meeqqanut, Inuusuttunut Ilaqutariinnullu Naalakkersuisoqarfimmi pisortaq
 § Ilinniartitaanermut, Kultureqarnermut, Timersornermut Ilageeqarnermullu 

Naalakkersuisoqarfimmi pisortaq
 § Peqqissutsimut Naalakkersuisoqarfimmi pisortaq
 § Ilinniartitaanermut Aqutsisoqarfimmi pisortaq
 § Isumaginninnermut Aqutsisoqarfimmi Meeqqanik inerisaanermut 

 Immikkoortortaqarfimmi pisortaq

Ataatsimiinnissamut pilersaarutaasut aaqqissuussat malillugit aqutsisoqatigiit 
ataatsimiissanngillat, taamaattorli innersuussutit pillugit periusissiaq massakkut 
atuuttumiit najukkami atulersitsinissaq tikillugu pingaarnertut aalajangiisoqaler-
pat ataatsimoortinneqassallutik.

Tassunga atatillugu piumassutsimik ilinniarsimasunik siunnersortaasartunik pi-
ler sitsisoqassaaq, tassaniissappullu aallartitat kommunineersut, PI/SPS-imeer-
sut, Tilioq-meersut, MIO-meersut kiisalu MISI-meersut. Siunnersortaasartut su-
liatigut avitseqatigiittarnermut suliniutillu pitsaassutsikkut qularnaarnissaannut 
tunngatillugu ilaatinneqalerumaarput. Eqimattat taakku uninngaannanngillat 
su lilluartuullutilli. Periusissap atuutilersinnerani siunnersortaasartut nammineq 
piumassusertik malillugu sulisut immikkut ilisimasalittut atorneqassapput. Tama-

tuma saniatigut innersuussutigineqarpoq meeqqanik ilaatitsisarnermut periutsi-
mik, periusissiamiit kinguneqartunik suliniutinik atuutilersitsinissamut sumiiffigi-
samilu tulluarsaanissamut suliaqartoqarnissaa. 

6.1.1 Aningaasaqarneq
Suliniutissat innersuussutillu isumalluutinik pisariaqartitsiffiusut periusissap 
atuutilersinnissaanut malinnaasut ingerlaavartumik eqqartorneqartassapput. 
Isumalluutit Naalakkersuisut periusissaannut iliuusissatullu pilersaarutaannut 
allanut ataqatigiissillugit ukiuni tulliuttuni aningaasanut inatsimmut ilanngunniar-
neqartassapput.

6.1.2 Inuuneritta III
Inuuneritta III 2020-2030-mut meeqqat inuunerinnerulernissaat pillugu suleqati-
giinnissamut Naalakkersuisut periusissiaat . Periaaserineqartoq Inuuneritta III-mi 
atorneqartoq nunap immikkoortuini atuutilersitsinissap qulakkeernissaanut ta-
peeqataasinnaavoq, tassani suliniutissat innuttaasunut qanitsillugit immikkoor-
tullu arlallit qanimut suleqatigalugit ineriartortinneqarsinnaallutik. Periusaavoq 
annertooq nukissanillu atuiffiusariaqartoq sulilu atuutilersinniarneqartoq. Periu-
sissami Inuuneritta III-mili eqqarsaataasoq periusissami matumani pingaarnertut 
anguniagassat pingaarnersiuiffiginerannut, ineriartortinnerannut atuutilersinnis-
saannullu atatillugu isumassarsiorfigineqarsinnaavoq. Suliaqarnermi matumani 
najugaqarfigisap nunallu suup tungaaneernerup assigiinngissuterujussuaqarnera 
eqqarsaatigineqarpoq. Aallartissutitut piffimmi assigiinngisitaartumi atuutiler-
sitsinermik suliaqartoqarpoq. Tassungalu ilaavoq meeqqat 0-iniit 18-inut ukiul-
lit tamarmik Inuuneritta III-mi sullinneqartussaanerat, taamaasillunilu aamma 
meeqqat 0-6-inik ukiullit pineqarlutik.

6.2 Nalilersuineq
Taamatuttaaq aqutsisoqatigiit malitseqartitsisartutut atuutissapput taamasillu-
tillu suliniutit aallartisannginneranni tigussaasunik takussutissanik ilusilersuissal-
lutik, taakkua ukiumut nalunaarsorneqartassapput. Iliuusissatut pilersaarummik 
suliaqartoqarnissaa anguniarneqassappat sulinissamut tassunga suleqatigiit malit-
seqartitsisartut qulakkeerinnissapput.

Suliassaqarfimmut ineriartorneq qulakkeerniarlugu periusissami aqqutissat im-
mik koortillugit ingerlaavartumik nalilersuisoqartassaaq. Suliassaqarfik meeraq 
qitiutillugu tulluartumik siuarsaaffiginissaa pisariaqassappat periusissaq manna 
allagaatitut uummaarissutut sulinissamilu atortussatut iluarsineqartussatut isigi-
neqassaaq.

7. Naleqqiussat
 § Naatsorsueqqissaartarfik kommuni aqqutigalugu ulluunerani neqerooruti-

nut kisitsisit pingaarnerit pigivai, tassani meeqqat amerlassusaat,  sulisut 
allallu pillugit paasissutissanik ilaqartut. https://stat.gl/dialog/main.
asp?lang=da&version=202302&sc=OF&subthemecode=O1&colcode=O

 § Palludan, Charlotte. (2009). Siusinaaertumik isiginneriaaseqarluni 
 meeraaneq. Nordisk Barnehageforskning. 2. 10.7577/nbf.248.  
https://www.researchgate.net/publication/45681591_En_tidlig_barndom_
med_perspektiver 

 § Meeqqanut suli atualinngitsunut perorsaanikkut ineriartuutaasumik  
neqeroorut pillugu Inatsisartut Inatsisaat nr. 16, 3. Decembari 2012- 
meersoq https://nalunaarutit.gl/Groenlandsk-lovgivning/2012/ltl-16-
2012?sc_lang=da 

 § UNESCOp suli atualinngitsut pillugit nassuiaataa (Early Childhood Care  
and Education) https://www.unesco.org/en/early-childhood-education

 § Inuuneritta III 2020-2030-mut meeqqat inuunerinnerulernissaat pillugu 
suleqatigiinnissamut Naalakkersuisut periusissiaat https://paarisa.gl/ma-
terialer/film_og_udgivelser/inuuneritta/inuuneritta-iii?sc_lang=da 

 § Kalaallit Nunaanni meeqqanut inuusuttunullu pitsaanerusumik suliniute-
qarnissaq pillugu kalaallit qallunaallu oqartussaasoqarfiisa assigiinngit-
sunik suliallit akornanni suleqatigiinneq 2020-2023 https://im.dk/ 
media/7608/rapport_groenlandsk-dansk_tvaergaaende_arbejde_for_ 
styrket_indsats_udsatte_boern_og_unge_dansk_t.pdf

 § Egmont Rapporten ukiut tamaasa meeqqat inuusuttullu inuuneri pillugit 
immikkut ittumik ukkataqartarpoq. Egmont Rapporten Egmont Fonden- 
imit saqqummersinneqartarpoq. EGMONT RAPPORTEN 2019 NÅR STORE 
BLIVER SMÅ – giv alle børn en god skolestart https://www.egmontfonden.
dk/sites/default/files/2019-10/ER19-web-FINAL.pdf

https://stat.gl/dialog/main.asp?lang=da&version=202302&sc=OF&subthemecode=O1&colcode=O
https://stat.gl/dialog/main.asp?lang=da&version=202302&sc=OF&subthemecode=O1&colcode=O
https://www.researchgate.net/publication/45681591_En_tidlig_barndom_med_perspektiver
https://www.researchgate.net/publication/45681591_En_tidlig_barndom_med_perspektiver
https://nalunaarutit.gl/Groenlandsk-lovgivning/2012/ltl-16-2012?sc_lang=da
https://nalunaarutit.gl/Groenlandsk-lovgivning/2012/ltl-16-2012?sc_lang=da
https://www.unesco.org/en/early-childhood-education
https://paarisa.gl/materialer/film_og_udgivelser/inuuneritta/inuuneritta-iii?sc_lang=da
https://paarisa.gl/materialer/film_og_udgivelser/inuuneritta/inuuneritta-iii?sc_lang=da
https://im.dk/media/7608/rapport_groenlandsk-dansk_tvaergaaende_arbejde_for_styrket_indsats_udsatte_
https://im.dk/media/7608/rapport_groenlandsk-dansk_tvaergaaende_arbejde_for_styrket_indsats_udsatte_
https://im.dk/media/7608/rapport_groenlandsk-dansk_tvaergaaende_arbejde_for_styrket_indsats_udsatte_
https://www.egmontfonden.dk/sites/default/files/2019-10/ER19-web-FINAL.pdf
https://www.egmontfonden.dk/sites/default/files/2019-10/ER19-web-FINAL.pdf

